
Annotatsiya. Quyonlar organizmida minerallar almashinuvi muhim 

ahamiyatga ega bo‘lib, ularning buzilishi mahsuldorlik va pushtdorlikning 

pasayishiga sabab bo‘lmoqda.  Quyonlarning biologik  xususiyatlari, saqlash va 

oziqlantirish sharoitlarini hamda organizm ehtiyojlarini hisobga olgan holda ratsionni 

minerallar va biologik faol moddalar bilan boyitish orqali minerallar almashinuvi 

buzilishlarining guruhli profilaktika chora-tadbirlarini ishlab chiqishga qaratilgan 

tadqiqotlar muhim ahamiyatga ega hisoblanadi. 

Kalit soʻzlar: Quyon, sink, mineral moddalar, mis, marganes, gematopoez, 

biologik faol moddalar 

Kirish(введение) Hozirgi kunda jahon aholisining soni jadallik bilan 

ortayotganligi bois, mavjud go‘sht zahiralaridan (qoramol, qo‘y-echki va boshq.) 

oziq-ovqat sifatida keng ko‘lamda foydalanish hayvonlar bosh sonining keskin 

kamayishiga olib kelmoqda. Parrandachilik, baliqchilik va quyonchilik aholini sifatli 

go‘sht va go‘sht mahsulotlari bilan barqaror ta’minlashda asosiy zaxira manbalari 

hisoblanadi. Shu bois, quyonlarni to‘g‘ri parvarishlash va oziqlantirishning qulay 

sharoitlarini aniqlash, ularning mahsuldorligini oshirish bo‘yicha amaliy tavsiyalar 

ishlab chiqish hamda ishlab chiqarishga joriy qilish orqali go‘sht tanqisligi 

muammosini ijobiy hal qilinishiga erishish mumkinligi bugungi kunning dolzarb 

muammolaridan biridir.  

Respublikamizda quyonchilik subyektlari faoliyati qo‘llab quvvatlanib, ularga 

soliq va bojxona to‘lovlaridan qator imtiyozlar berilmoqda. Quyonchilikni yanada 

rivojlantirish maqsadida, sohaga ilg‘or texnalogiyalar va innovatsion ishlanmalar 

joriy etish, quyonning go‘sht va mo‘yna mahsulotlarini qayta ishlashni 

chuqurlashtirish, ularning turlari va eksport ko‘lamini kengaytirish, raqobatdosh 

quyon mahsulotlarini ishlab chiqarish orqali aholini yetarli miqdorda quyon 

mahsulotlari bilan taminlashga qaratilgan bir qator maqsadli tadbirlar tizimi ishlab 

chiqilmoqda. Ekologik toza parhezbop quyon go‘shtini yetishtirish, oziq-ovqat 

xavfsizligini ta’minlash va aholining quyon mahsulotlariga bo‘lgan talabini 

qondirishda quyonlarda uchraydigan mineral moddalar almashinuvi buzilishi 

kasalliklari, xususan mis, marganes, kalsiy va fosfor almashinuvi buzilishlarini erta 

tashxislash, samarali davolash muhim ahamiyatga ega.  

Natijalar va ularning tahlili (результаты и обсуждения), Mis ham 

mikroelement sifatida, hayvon organizmi uchun zarurdir, chunki u to‘qimalarning 

nafas olish va qon aylanish jarayonlarida ishtirok etadi. Tanadagi mis yetishmasligi 

terining shikastlanishiga olib keladi. O‘sayotgan yosh hayvonlarda o‘sishni 

kechiktiradi va anemiya rivojlanadi. Marganesning hayvonlar ko‘payish qobilyati 

faolligini yaxshilashida, shuningdek skeletning shakllanishida tutgan o‘rni yuqori 

ekanligi qayd etilgan. O‘sib borayotgan yosh quyonlarning ratsionida uning 

yetishmasligi suyaklarning deformatsiyasiga olib keladi [1; 2; 3]. 

Marganes o‘simliklarning yashil barglarida va bug‘doy kepagida juda ko‘p 

miqdorda saqlanadi. Kobalt B12 vitamini sintezida muhim rol o‘ynaydi va 

gematopoez jarayonlarida ishtirok etadi. U quyonlar junining sifatiga ijobiy ta’sir 

qiladi [4; 5]. 

Bir qator olimlarning tadqiqotlariga ko‘ra, hayvonlarning hujayra va 

to‘qimalarida magniy yetarli bo‘lib ularda modda almashinuvini ta’minlaydi. Uning 

yetishmasligi qo‘zg‘aluvchanlikning oshishi, asabiy xurujlar va yosh hayvonlarda 

o‘sishning pasayishiga olib keladi. Bunda tashqari barcha to‘qimalarda asosiy 

makroelement sifatida kaliy bo‘lishi kerak. U hayvonlarning o‘sishi va yurakning 

yaxshi ishlashini ta’minlaydi. Qalqonsimon bez gormoni tarkibidagi yodning bo‘lishi 

ko‘plab olimlar tomonidan isbotlangan. Ushbu menerallar hayvonlar uchun etarli 

bo‘lmasligi ularda o‘sish va rivojlanishni pasayishi, mahsuldorlikni pasayishi 

mualliflar tomonidan aniqlangan [7]. 

 
  

Tajribadagi quyonlarni klinik tekshirish jarayonlari. 

Ozuqa tarkibidagi mineral moddalar hayvonlarning ko‘payish jarayoniga, 

o‘sish suratining yuqori ko‘rsatkichiga ega bo‘lishiga, sog‘lom nasl olishga ijobiy 

ta’sir ko‘rsatadi. Hayvonning jinsi va yoshini hisobga olgan holda mineral 

moddalarga bo‘lgan ehtiyoj va me’yor ko‘rsatkichlari ishlab chiqilgan. Belgilangan 

me’yorda mineral elementlardan foydalanish organizmning chidamligiga, ularning 

mahsuldorlik ko‘rsatkichlariga, ozuqa moddalarining hazm bo‘lishiga va ozuqa 

sarflarining pasayishiga ijobiy ta’sir ko‘rsatadi [8]. 

Xulosalar (выводы) Quyonlar organizmida mineral moddalar energiya 

balansida muhim rol o‘ynamasada, ammo metabolitik jaroyonlarga ta’siri muhim 

ahamiyatga ega bo‘lib mineral moddalar suyak va tishlarning tarkibiy qismini tashkil 

etadi. Mineral moddalar quyonlar organizmida hazmlanish, so‘rilish va sekretsiya 

jarayonlarida qatnashadigan biologik faol moddalar hisoblanadi. Bu fermentlar 

tarkibiga kirishi va ularni faolligini ta’minlashi bilan bog‘liq. 

